Jaorverslaag

Nao 0s jaorvergadering op 3 april 1971 hebbe weej op 1 juni 1972 de iérste bestuursvergadering
gehalde en woorte de volgende functies verdeild; 2¢ veurzitter Pieter Ebus, 1¢ sikkertaris Toén
Smits, 2¢ sikkertaris Piet Wetjens, 1° penningmeister Lei Seelen, 2® penningmeister Jan Peters. Ouk
woorte de data vasgelag veur 0s aovende. Door de joekskemissie woort al drok vergaderd. De
vekansies kwame d'r tosse en 't waas in 6s vereiniging hiel stil.

Op zaoterdaag 18 september woort d'r weer taege de Berg en Bos Boys gevoetbald op d’'n berg
veur de flet. Deze kiér hebbe weej(of baeter gezag 6s elftal) de wins mei nao hoésgenaome. D'r
hoofde ouk neet verlengd te waere.

Op 25 september waas de leedjesaovend. We hadde 9 inzendinge. D'n oétslaag waas nr. 1 “Alida”,
2 "De Melkmoel”, 3 “"De Venlonaer kds gaer, en nr 4" 't Fijnste”. De leedjes woorte nao Mestreech
opgesteurd um de taegemelodieje te laote make veur 't orkes. Toen woort d'r drok gerepeteerd
beej Jan Christis in 't leslokaal, waoveur Jan hertelijk bedank isdet weej dao hebbe meuge
repetere. 't Waas aaf en toe net eine studio.

Op 13 november toog 't hiéle gezelschap( 1 dame tdsse 18 hiére) nao Budel veur de plaat op te
neme. 't Hiele gezelschap meug ik waal hertelijk bedanke veur eure belangeloze inzet, auk de
Lustige Dorfsmuzikante oét Bliérick. 't Is ein waar sukse gewaore. Op pekskesaovend krege we de
plate toegesteurd en 't waas eine ware run um de plate aan de man te bringe um ze nog veur
Sinterklaos aan femielie en bekinde kedo te doén.

Op 23 oktober koste we weer gaon kiene. De belangstelling waas neet zoé groet, maar we hebbe
d’r toch waat aan euiver gehalde.

Op 6 november met de iérste Pronkzitting trooj Prins Gerard d 'n Ierste as ooievaar aaf, beej
gestaon door twiej vroedvrouwe. Hae woort toen opgenaome in de vereiniging van Ald Prinse,
alwao hae good ontvange woort.

In daen tiéd kwaam "t verzeuk van 't kerkbestuur van de Maagdenberg of weej mei woele doon
aan eine bonte aovend veur 't nieje orgel. We beslote det te doon en "t woort weer
drok vergadere en nao de feesdaag waas 't dan zie wiét.

Op 8 jannewarie woort daen aovend in De Prins gehalde. "t Woort ein groet sukses. D "r ginge al
stumme op um zonne aovend elk jaor te organisere.

Op 22 jannewarie steeg de spanning ten top wie de prinsebal gehalde woort. Wae zoel d "r Prins
waere. Um ein oor of half tién ging "t leech in de zaal oét en woorte de gerdiéne oape geschaove.
Me kos in "t donker ein maonwaegenthe aan zeen komme met 3 astronaute, maar me wis van
niks. Wie die astronaute geland ware krege zeej 't verzeuk van ozze vors um de pekskes oét te
doon. Dao stonde dan Prins Frans d "n Iérste (Wassen) en adjudante Wim Daemen en Sjraar van
den Broek.

Op 30 jannewarie woort de Prins en adjudante thoés aafgehaold um ein resepsie te halde. 't
Daverde weer in os Residensie wies in de kleine eurkes. Toen volgde d 'r ein paar drokke waeke
veur de prins en zien gevolg. Resepsies en bonte aovende Oétnediginge struimde binne. Tevuul um
heej allemaol op te neume.



Dan volgde de 2¢ Pronkzitting en de bejaardenaovend. Dees ware auk allebei ein sukses.

Toen broke de dreej dolle daag aan. De Prins met zien adjudante ware neet kepot te kriége. Veur
d 'n ierste kier makde zeej "t vaerdig um in de residensie te slaope. Mooder Cornelia zoel d "r waal
euver wake, zoedet ze gen kromme dinger zoele oethaole.

Nao die gekke daag woort 't effe stil um beej te komme en met half vaste hadde weej weerd 'n
iérste ald-prinsebal waoveur zeej koste nog meujte gespaard hebbe um 't eine ald prinsebal te
laote zien.

Meug ik aan "t ind van dit seizoen alle meiwerkers hertelijk danke veur eure inzet. Dit seizoen haet
de andere allemaol euvertroffe. Oétzondering maak ik veur de Ald-prinse en os technische

kemissie. Zeej hebbe ziér zeker ein pluum verdeend. Hertelijk dank.

Tot slot ein waord van dank aan ozze veurzitter en Vors dae "t zaakje weer zoé veutreffelijk haet
geleid.

Sikkertaris Toén Smits, 29 april 1972



